আপনার  স্কুলে একটি ফ্যামিলি সেন্টার তৈরি করা
পরামর্শ পত্র

ফ্যামিলি সেন্টার হলো একটি স্কুলের একটি নির্দিষ্ট জায়গা যেখানে পরিবারবৃন্দ, স্কুলের কর্মী, ও কম্যুনিটি সদস্যরা তথ্য উপকরণগুলো ব্যবহার করতে পারেন, দেখা-সাক্ষাৎ করতে পারেন, এবং শিক্ষার্থীদের প্রাতিষ্ঠানিক ও সামাজিক উন্নয়নে সহায়তা করার জন্য কর্মসূচি ও কর্মকাণ্ডগুলোর পরিকল্পনা ও বাস্তবায়ন করতে পারেন৷ এই সেন্টারটি একটি শ্রেণিকক্ষে, বড় জায়গার (যেমন, লাইব্রেরি) একটি ছোট অংশে, অথবা স্কুল ক্যাম্পাসের একটি ভ্রাম্যমাণ কাঠামোতে স্থাপন করা যায়৷ এর লক্ষ্য হলো একটি হৃদ্যতাপূর্ণ পরিবেশ প্রদান করা যেখানে স্কুল কম্যুনিটির সব সদস্যরা স্বচ্ছন্দ্য বোধ করতে পারেন, সম্পর্ক তৈরি করতে পারেন, এবং দীর্ঘস্থায়ী অংশীদারিত্ব গঠন করে এমন আদান-প্রদানের সাথে সম্পৃক্ত হতে পারেন৷ 

ফ্যামিলি সেন্টারগুলো কিভাবে আমার স্কুলে পারিবারিক সম্পৃক্ততা বৃদ্ধি করবে?
ফ্যামিলি সেন্টারগুলো কেবল পরিবারবৃন্দের জন্যেই নয়; সেগুলো স্কুলের কর্মীদের জন্যেও বটে৷  একটি অনানুষ্ঠানিক ও গঠনমূলক পরিবেশে পরিবারবৃন্দ ও স্কুলের কর্মীবৃন্দ উভয়ের একত্রিত হওয়াটা সম্পর্ককে ত্বরান্বিত করবে এবং তথ্য বিনিময়ে সহায়তা করবে যা সব বয়সের শিক্ষার্থীদের জন্য সুফল বয়ে আনবে৷ নিজের সন্তানের স্কুলে নিজেদের জন্য একটি জায়গা পাওয়াটা পরিবারবৃন্দের কাছে তুলে ধরে করে যে স্কুলের কর্মীরা পরিবারবৃন্দের উপস্থিতি, মতামত, ও সহযোগিতাকে স্বাগত জানাচ্ছেন৷ 

কারা ফ্যামিলি সেন্টারের “কর্মী” হতে পারেন?
আপনার স্কুলের প্যারেন্ট কোঅর্ডিনেটর, পিটিএ-এর সদস্যবৃন্দ, বা কম্যুনিটির স্বেচ্ছাসেবীরা ফ্যামিলি সেন্টারের কর্মী হতে পারেন৷ একজন ব্যক্তির উপর দায়িত্ব দেয়া যায়, অথবা দিনে দিনে, সপ্তাহে সপ্তাহে, বা মাসে মাসে পালাক্রমে এই দায়িত্ব দেয়া যায়৷ 

একটি স্কুলের ফ্যামিলি সেন্টারে কোন পরিষেবা/কর্মসূচিগুলো প্রদান করা যেতে পারে?
আপনার স্কুলের ফ্যামিলি সেন্টারে পরিচালনা করা যায় এমন অনেক কর্মসূচি রয়েছে৷  উদাহরণের মধ্যে রয়েছে; বই বিনিময়, বিভিন্ন ধরনের বিষয়ে কর্মশালা (যেমন, সাধারণ মূল মানদণ্ড, আচরণ ব্যবস্থাপনা), প্রিন্সিপ্যাল, বিশেষ বিষয়ের শিক্ষক এবং/অথবা কম্যুনিটির সদস্যরা সহ বিভিন্ন ধরনের ব্যক্তিদের সাথে বিশেষ বা নিয়মিতভাবে নির্ধারিত (মাসে একবার) সকালের নাস্তা, বয়স্ক সাক্ষরতা/ইএসএল কর্মসূচি, মেন্টরিং/টিউটোরিং কর্মসূচি, এবং এই তালিকা দীর্ঘ হতে থাকবে....     ফ্যামিলি সেন্টারের মাধ্যমে এমনকি লাইব্রেরির উপকরণ ধার দেয়ার কর্মসূচি, কম্পিউটার ও প্রিন্টার ব্যবহার, চাইল্ডকেয়ার, এবং কম্যুনিটি-ভিত্তিক সংগঠন থেকে বিশেষ অতিথির মত পরিষেবাগুলো পাওয়া যেতে পারে৷ 

ফ্যামিলি সেন্টারগুলোতে কাদেরকে অন্তর্ভুক্ত করা উচিত/যেতে পারে?
[bookmark: _GoBack]স্কুল কম্যুনিটি ও মহল্লার সব সদস্যদেরকে অন্তর্ভুক্ত করা যায় এবং করা উচিত! শুধু শিক্ষার্থীদের প্রাতিষ্ঠানিক ও সামাজিক সাফল্য অর্জনের জন্যেই ফ্যামিলি সেন্টারগুলো সৃষ্টি করা হয়নি, বরং সেইসাথে সাধারণ লক্ষ্য হাসিলের উদ্দেশ্যে স্কুল কম্যুনিটির একত্রিত হওয়ার জন্য এগুলো সৃষ্টি করা হয়েছে৷   এর মধ্যে রয়েছেন পিতামাতা, শিক্ষক, প্রতিবেশি, প্রিন্সিপ্যাল, প্রশাসনিক সহকারী, এবং অবশ্যই শিক্ষার্থীরা নিজেরা! 

একটি ফ্যামিলি সেন্টার তৈরি করার জন্য আমার কী কী পদক্ষেপ নেয়া উচিত?
1. একটি ফ্যামিলি সেন্টারে আপনার স্কুল কম্যুনিটি কী কী চায় তা খুঁজে বের করুন৷ ব্যক্তিগত চাহিদা ও অভাবগুলো নির্ধারণের জন্য আপনার স্কুল কম্যুনিটির সব সদস্যদেরকে জরিপ করা নিশ্চিত করুন৷   গুরুত্বপূর্ণ প্রশ্ন জিজ্ঞেস করুন; “ফ্যামিলি সেন্টার ব্যবহারের জন্য আপনার কখন সময় হবে?”  “আপনি সেখানে কী/কাকে দেখতে চান?” 
2. তথ্যসূত্রগুলো শনাক্ত করুন৷ আপনার স্কুল কম্যুনিটির সদস্যদের চাহিদা ও আকাঙ্খাগুলোর সাথে মেলে এমন তথ্যসূত্রগুলো শনাক্ত করুন৷ 
3. সেন্টারটি তৈরি করার জন্য একটি পরিকল্পনা তৈরি করুন৷  সবাইকে (পরিবার, শিক্ষক, প্রশাসক, কম্যুনিটি সদস্যবৃন্দ) একত্রিত হওয়ার এবং ফ্যামিলি সেন্টারের পরিকল্পনা করার জন্য আমন্ত্রণ জানান৷  বৈঠকে, আপনাদের ফ্যামিলি সেন্টারের লক্ষ্য, ও মিশনগুলো নির্ধারণ করুন৷ 
4. একটি হৃদ্যতাপূর্ণ পরিবেশ তৈরি করুন৷ সকল সদস্যের জন্য একটি উষ্ণ, সৌহার্দপূর্ণ পরিবেশ তৈরির বিষয়টি নিশ্চিত করুন; পরিবারবৃন্দ ও স্কুলের কর্মীবৃন্দ উভয়ের জন্য৷  এর মধ্যে থাকতে পারে ব্যাকগ্রাউণ্ডে উদ্দীপনাময় মিউজিক, হালকা নাস্তা ও পানীয়, এবং আরামদায়ক বসার ব্যবস্থা৷ 

ফ্যামিলি সেন্টারগুলো কি শুধু এলিমেন্টারি পর্যায়ের স্কুলগুলোর জন্য?
না! ফ্যামিলি সেন্টারগুলো মিডল ও হাই স্কুলগুলোর জন্যেও চমৎকার! শুধুমাত্র আপনার ফ্যামিলি সেন্টারের জন্যেই নয়, বরং সেইসাথে আপনার শিক্ষার্থীদের সাফল্যের জন্য স্থানীয় ব্যবসা প্রতিষ্ঠান, কলেজ/বিশ্ববিদ্যালয়, এবং অন্যান্য কম্যুনিটি-ভিত্তিক সংগঠনগুলোর মত প্রতিষ্ঠানগুলোর কাছে আইডিয়া চাওয়াটা একটা ভালো বুদ্ধি৷  

আমি কিভাবে হাই স্কুলের একটি ফ্যামিলি সেন্টারকে সাফল্যমণ্ডিত করতে পারি?
গবেষণায় দেখা গেছে যে হাই স্কুলের শিক্ষার্থীদের জন্য ফ্যামিলি সেন্টারকে সাফল্যমণ্ডিত করার জন্য, সেন্টারের অবশ্যই একটি সহায়ক ব্যবস্থা থাকতে হবে, দক্ষ কর্মীদেরকে কর্মসূচি পরিচালনা ও আয়োজন করতে হবে, এবং সেখানে অবশ্যই সংবেদনশীল ব্যবস্থাপনা থাকতে হবে৷ আপনার সেন্টার স্থাপন করার সময় এটা মনে রাখবেন (মাপ, জনসন, স্ট্রিকল্যান্ড, ও মেজা, ২০০৮)৷ 

হাই স্কুলের একটি সফল ফ্যামিলি সেন্টার কী তৈরি করতে পারে?
হাই স্কুল পর্যায়ে একটি সফল সেন্টার প্রাপ্তবয়স্কদের মধ্যে আস্থা তৈরি করতে পারে, সহায়ক বা পরিবার যাই হোক না কেন, এটি একজন পিতা/মাতার ভূমিকাকে তার সন্তানের স্কুলের কেরিয়ারে রূপান্তরিত করতে পারে, শিক্ষকবৃন্দ এবং এমনকি পিতামাতার সাথে শিক্ষার্থীর সম্পর্কের উন্নয়ন ঘটাতে পারে, এবং শিক্ষার্থীদের কার্যকর প্রাতিষ্ঠানিক উন্নয়নের পথে চালিত করতে পারে (মাপ, জনসন, স্ট্রিকল্যান্ড, ও মেজা, ২০০৮)৷

যেখান থেকে অভিযোজিত করা হয়েছে:Beyond the Bake Sale—The Essential Guide to Family-School Partnerships (2006) রচয়িতা Anne T. Henderson, Karen L. Mapp, Vivian R. Johnson, ও Don Davies (পৃষ্ঠা 70 - 74).
